КОМИ РЕСПУБЛИКАСА ВЕСЬКÖДЛАН КОТЫРЛÖН
ШУÖМ
«Мортӧс ёнмӧдӧм да спорт сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2019 во йирым тӧлысь 30 лунся 513 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Мортӧс ёнмӧдӧм да спорт сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2019 во йирым тӧлысь 30 лунся 513 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса
Веськӧдлан котырӧн Юрнуӧдысьлысь
могъяс олӧмӧ пӧртысь                                                                 Д. Братыненко
Сыктывкар
2025 вося урасьӧм тӧлысь 6 лун
29 №
Коми Республикаса Веськӧдлан котырлӧн
2025 во урасьӧм тӧлысь 6 лунся 29 №-а шуӧм дорӧ 
СОДТӦД
«Мортӧс ёнмӧдӧм да спорт сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2019 во йирым тӧлысь 30 лунся 513 №-а шуӧмӧ пыртӧм
ВЕЖСЬӦМЪЯС
  
«Мортӧс ёнмӧдӧм да спорт сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2019 во йирым тӧлысь 30 лунся 513 №-а шуӧмын: 
«Мортӧс ёнмӧдӧм да спорт сӧвмӧдӧм» Коми Республикаса канму уджтасын, кутшӧмӧс вынсьӧдӧма шуӧмӧн (11 №-а содтӧд), (водзӧ – Уджтас):
Уджтас дорӧ 1 содтӧдын:
13 №-а содтӧдын «Коми Республикаса республиканскӧй сьӧмкудйысь муниципальнӧй юкӧнъяслӧн сьӧмкудъясӧ спорт инфраструктура объектъяс спорт да технологическӧй оборудованиеӧн могмӧдӧм вылӧ субсидияяс сетан правилӧяс»:
1) 1 пункт 1 гижны тадзи:
«1. Тайӧ Правилӧясыс урчитӧны Коми Республикаса республиканскӧй сьӧмкудйысь муниципальнӧй юкӧнъяслӧн сьӧмкудъясӧ  субсидияяс сетан медшӧр могсӧ, пӧрадоксӧ да условиеяссӧ, локтан финансӧвӧй во да планӧвӧй период вылӧ Коми Республикаса республиканскӧй сьӧмкуд сьӧм тшӧт мындаын, мыйта урчитӧма лӧсялана финансӧвӧй во вылӧ «Мортӧс ёнмӧдӧм да спорт сӧвмӧдӧм» Коми Республикаса канму уджтаслӧн «Коми Республикаын мортӧс ёнмӧдан да спорт нырвизя организацияяслысь материально-техническӧй подув ӧнъяӧдӧм да ёнмӧдӧм» ведомствоса проект збыльмӧдӧм вылӧ (водзӧ – субсидияяс), сы лыдын кутшӧмъясӧс сьӧмӧн могмӧдӧм могысь Коми Республикаса республиканскӧй сьӧмкудлы сетӧны федеральнӧй сьӧмкудйысь субсидияяс.»;
2) 2 пунктса мӧдӧд абзац гижны тадзи:
«опорнӧй олан пунктъясын, ичӧт каръясын да сикт мутасъясын ичӧт спорт площадкаяс стрӧитӧм вылӧ оборудование ньӧбӧм да лӧсьӧдӧм, кутшӧмъясӧс лӧсьӧдӧны восьса либӧ пӧдса площадкаяс вылын, кӧні позьӧ нуӧдны «Дась уджавны да дорйысьны» (ДУД) ставроссияса физкультурно-спортивнӧй комплекслӧн корӧмъяс серти  олысьясӧс тестируйтӧм (водзӧ лӧсялӧмӧн – ичӧт спорт площадкаяс, ДУД комплекс);»;
3) 4 пунктса 1 пунктув гижны тадзи:
«1) эм урчитӧм пӧрадок серти вынсьӧдӧм муниципальнӧй уджтас (уджтасув), кутшӧмӧс веськӧдӧма «Мортӧс ёнмӧдӧм да спорт сӧвмӧдӧм» Коми Республикаса канму уджтаслӧн шӧр могъясӧдз воӧдчӧм да могъяс олӧмӧ пӧртӧм вылӧ, мый урчитӧ мероприятие, кутшӧм лӧсялӧ «Мортӧс ёнмӧдӧм да спорт сӧвмӧдӧм» Коми Республикаса канму уджтаслӧн «Коми Республикаын мортӧс ёнмӧдан да спорт нырвизя организацияяслысь материально-техническӧй подув ӧнъяӧдӧм да бурмӧдӧм» ведомствоса проектлӧн медшӧр нырвизьяслы, татшӧм сюрӧса:
«спорт инфраструктура объектъяссӧ спорт да технологическӧй оборудованиеӧн могмӧдан юкӧнын Коми Республикаын мортӧс ёнмӧдан да спорт нырвизя организацияяслысь материально-техническӧй подув ӧнъяӧдӧм да бурмӧдӧм» ведомствоса проектлысь торъя мероприятиеяс збыльмӧдӧм;»;
4) 5 пунктын:
а) 1 пунктувлысь медводдза абзац гижны тадзи:
«1) опорнӧй олан пунктъясын, ичӧт каръясын да сикт мутасъясын ичӧт спорт площадкаяс стрӧитӧм вылӧ оборудование ньӧбӧм да лӧсьӧдӧм вылӧ субсидия юклӧм дырйи:»;
б) сизимӧд абзацын «муниципальнӧй юкӧнӧн» кывъяс вежны «меставывса асвеськӧдлан органӧн» кывъясӧн;
в) кызь сизимӧд абзацын «тайӧ пунктлӧн 1 да 2 пунктувъясын индӧм» кывъяс вежны «тайӧ пунктын индӧм (водзӧ – документъяс)» кывъясӧн;
г) содтыны татшӧм сюрӧса выль абзацъяс:
«Меставывса асвеськӧдлан орган сетӧ документъяссӧ  Министерствоӧ бумага вылын Министерствоӧ заявкаяс примитны помасян кадпас вотӧдз, кутшӧмӧс индӧма конкурс серти бӧрйӧм йылысь юӧрын да йӧзӧдӧма Министерстволӧн сайтын:
меставывса асвеськӧдлан органӧс петкӧдлысьлӧн Министерствоӧ веськыда шыӧдчӧм дырйи; 
пошта связь организация, корреспонденция вайысь мӧд организация пыр заказнӧй письмӧӧн уведомлениеӧн.
Сэк, кор меставывса асвеськӧдлан органӧс петкӧдлысь сетӧ документъяссӧ веськыда Министерствоӧ, документъяс сетан кадпасӧн да кадӧн лыддьӧны Министерствоын документъяс пасъян кадпас да кад. 
Сэк, кор документъяссӧ ыстӧны пошта связь организация, корреспонденция вайысь мӧд организация пыр, документъяс сетан кадпасӧн да кадӧн лыддьӧны документъяс ыстанін серти лӧсялана пошта организацияӧн документъяс примитан кадпас да кад.
Документъяссӧ пасйӧны Министерствоын урчитӧм делопроизводство правилӧяс серти Министерствоӧ документъяс воан лунӧ.»;
5) 6 пунктын:
а) коймӧд абзац гижны тадзи:
«а) юӧртӧ меставывса асвеськӧдлан органъяслы конкурс серти бӧрйӧмсӧ нуӧдны заводитан да помалан кадпасъяс йылысь Министерстволӧн  сайтын юӧр да документъяс йӧзӧдӧмӧн, кутшӧмъяс йитчӧмаӧсь конкурс серти бӧрйӧмкӧд (водзӧ – конкурс серти бӧрйӧмсӧ нуӧдӧм йылысь юӧр), заявкаяс примитны заводитан кадпас да помалан кадпас йылысь;»;
б) нёльӧд абзацын «муниципальнӧй юкӧнъяслӧн» кывъяс вежны «меставывса асвеськӧдлан органъяслӧн» кывъясӧн;
в) квайтӧд абзацын «заявкаяс сетӧм заводитчан лунӧдз» кывъяс вежны «заявкаяс примитны заводитан кадпасӧдз» кывъясӧн; 
г) дас кыкӧд абзацын «кадколаст» кыв киритны;
д) дас коймӧд, дас нёльӧд абзацъясын «да кад» кывъяс киритны;
6) 11 пунктса медводдза абзац гижны тадзи:
«11. Тайӧ финансӧвӧй во вылӧ субсидия мындасӧ, мый сетӧны і муниципальнӧй юкӧнса сьӧмкудлы опорнӧй олан пунктъясын, ичӧт каръясын да сикт мутасъясын ичӧт спорт площадкаяс (S1i) стрӧитӧм вылӧ спорт да технологическӧй оборудование ньӧбӧм да лӧсьӧдӧм вылӧ, арталӧны формула серти:».
